
[bookmark: _GoBack]CENGIZ ENERJI 2022-YIL YAKUNIGA KO‘RA O‘ZBEKISTONDA UMUMIY O‘RNATILGAN QUVVATNI 460 MVT GA YETKAZADI

Cengiz Enerji O‘zbekistonda ikkinchi gaz elektr stansiyasini qurishni boshlaydi
Cengiz Enerji O‘zbekistonning Sirdaryo viloyatida ikkinchi kombinatsiyalangan siklli gaz elektr stansiyasini qurishni boshladi. 70 ming kvadrat metr maydonda qurilayotgan inshoot foydalanishga topshirilgach, kompaniyaning mamlakatdagi umumiy o‘rnatilgan quvvati 460 megavattga yetadi.
2022-yil 14-yanvar Istanbul - Cengiz Holding sho‘ba korxonasi bo‘lgan Cengiz Enerji 800 mingga yaqin aholiga ega Sirdaryo shahrida yangi bug‘-gaz elektr stansiyasini qurishni boshladi. Obyekt O‘zbekiston energetika salohiyatiga salmoqli hissa qo‘shishga mo‘ljallangan. Joriy yil yakuniga qadar 220 megavatt o‘rnatilgan quvvatli elektr stansiyasi qurilib, ishga tushirilishi kutilmoqda. 
"Cengiz Enerji" kompaniyasi boshqaruvi a’zosi Ahmet Jengiz kompaniyaning O‘zbekiston energetika infratuzilmasini modernizatsiya qilish va elektr energiyasi ishlab chiqarish salohiyatini qo‘llab-quvvatlashini ta’kidlab, shunday dedi: "O‘tgan yili biz O‘zbekiston poytaxti Toshkentda boshlagan gaz elektr stansiyasi loyihasi bir necha oydan so‘ng ishga tushiriladi. Ayni paytda o‘rnatilgan quvvati 240 megavatt bo‘lgan ushbu loyihani foydalanishga topshirish uchun tayyorgarlik ko‘rilmoqda. Hozirda ikkinchi elektr stansiyamiz qurilishiga ham bundan kam bo‘lmagan ishtiyoq bilan kirishmayapmiz, bu gal Sirdaryoda. 2,5 milliondan ortiq aholi yashaydigan Toshkent shahri bilan taqqoslaganda, Sirdaryo nisbatan kichik shahar, ammo 220 megavatt quvvatga ega yangi elektr stansiyamiz mahalliy iqtisodiyot va mintaqa rivojiga katta hissa qo‘shadi. Ushbu obyektni yil oxirigacha foydalanishga topshirishni rejalashtirmoqdamiz. Bu loyiha ishga tushgach, O‘zbekistonda o‘rnatilgan umumiy quvvatimiz 460 megavattga yetadi, bu qariyb 230 ming xonadonning elektr energiyasi iste’moliga teng.”  
LOYIHANI AMALGA OSHIRISH DAVOMIDA 500 TA ISH O‘RNI YARATILDI 
Sirdaryo viloyati va milliy energetika tizimining energiyaga bo‘lgan ehtiyojini ta’minlashga mo‘ljallangan tabiiy gazda ishlovchi kombinatsiyalashgan siklli elektr stansiyasi 70 ming kvadrat metr maydonda barpo etilmoqda. Ayni paytda stansiyani qurish va montaj qilish ishlariga 500 kishi, jumladan, turkiyalik muhandislar jalb etilgan. Ushbu bosqichda mahalliy resurslar va yetkazib beruvchilardan maksimal darajada foydalaniladi. Issiq sinov ishlari iyul oyida boshlanishi rejalashtirilgan bo‘lib, montaj ishlari yilning ikkinchi yarmida to‘liq yakunlanishi kutilmoqda.
2021 yil 28 iyunda "Cengiz Enerji" va "O‘zbekiston milliy elektr tarmoqlari" o‘rtasida "Sirdaryo" kombinatsiyalashgan gaz elektr stansiyasi uchun elektr energiyasini sotib olish to‘g‘risida shartnoma (PPA) imzolangan, 2021 yil 10 noyabrda Prezidentning tegishli qarori qabul qilingan. Cengiz Enerji stansiyani "qurilish-foydalanish" modeli bo‘yicha ishlatadi va 25 yil davomida elektr energiyasi ishlab chiqaradi.

